Тема.

 Ялгызлык исемнәр.
Максатлар:

1) Белем бирү: исем турындагы белемнәргә таянып, "ялгызлык исемнәре" дигән төшенчә белән таныштыру, ялгызлык һәм уртаклык исемнәрен аера белү күнекмәләрен үстерү.
2)Шәхесне үстерү: чагыштыру, классификацияләү, иҗади күзаллау күнекмәләрен үстерү

3)Тәрбия бирү: мөстәкыйльлек, төгәллек, үз эшеңнән канәгатьлек кичерү хисе тәрбияләү.

Җиһазлау:  А.Х.Нуриева . Татар теле, 3 класс, 1999 ел, 50-53 бб., кроссворд, терәк схемалар,

"Татар исемнәре ни сөйли?" китабы, Татарстан Республикасы картасы, "Сабантуй" газетасы.

ДӘРЕС БАРЫШЫ.

I. Оештыру моменты.

а) Балаларда яхшы кәеф, эшлисе килү халәте тудыру.

− Хәерле иртә, балалар!


− Кәефләрегез әйбәтме?

Көнне яхшы сүз белән башласаң, бөтен көнең яхшы үтәр, диләр. Әйдәгез әле, бер-беребезне яңа көн белән котлыйк.



Укучылар теләкләр тели:



− Яңа көн тынычлык алып килсен!



− Яңа көндә яңа "5"леләр алыйк!



− Әти-әниебезгә ягымлы булыйк!



− Яңа көндә барыбыз да яхшы эшләр генә кылыйк!

б) Дәреснең максатын әйтү.


− Укучылар, бүген без сезнең белән бер ачыш ясарбыз. Нинди ачыш микән ул, беләсегез киләме? Аны белү өчен дәрестә бик игътибарлы булып, тырышып эшләргә кирәк. Әйдәгез эшкә тотындык!


II. Белемнәрне актуальләштерү.

1. Матур язу күнегүе (сүзләрне уку, сүзлек эше) :


Акбай, Әкрам Вәлиев, герой, елга, Җиңү көне, маэмай, Мәллә, тарихи вакыйга. 


− Число язабыз, буш юл калдырабыз (тема өчен), тактадагы сүзләрне матур итеп күчереп язабыз. Орфограммаларын билгелибез.


− Укучылар, бу сүзләр бер-берсенә нәрсәсе белән охшаган? (Кем?Нәрсә? соравына җавап бирәләр, исемнәр.)


− Аларның нинди аермалары бар? Бу сүзләрне ничә төркемгә бүлер идегез? ( Беренче төркем − баш хәрефтән язылучы сүзләр, икенче төркем − юл хәрефеннән.)

Тактада язу ачыла:


Әкрам Вәлиев


герой





Акбай



маэмай


Җиңү көне


тарихи  вакыйга


Мәллә



елга
(Укучылар башка төрле бүленеш ясарга мөмкин, барлык вариантлар да тыңлана.)


III. Яңа теманы аңлату.


1. Кроссворд чишү.

− Балалар, икенче баганадагы сүзләрнең ничек дип аталганын беләсегез киләме? Әйдәгез,

менә бу кроссвордны чишеп карыйк.:


1) Җөмләнең баш кисәге. 

2) Ул булганга күрә исемнәр татар телендә дә, рус телендә дә 6 төрле булып төрләнә.


3) Татар телендәге 5нче килеш.


4) Нечкә төрләнешнең киресе.


5) −


6) Исемдә һәм фигыльдә була торган сан.


7) Исемнең иң соңгы килеше.


8) Шигырьләр сүзе нинди санда?

Җаваплар ачыла бара:

− Вертикаль буенча нәрсә дигән сүзтезмә килеп чыкты?


− Димәк, икенче баганадагы исемнәр ничек дип атала икән? ( Ялгызлык исемнәр дип.)

2. Теманы балалардан "ачтыру".

−Балалар, кем әйтә ала, нәрсә микән ул ялгызлык исем? (Баш хәреф белән язылучы сүзләр.)


− Аларның баш хәреф белән язылганын ничек белергә соң?


Татарстан картасына карыйк әле: ничә елга бар? (Күп.)


Ә безнең Мәллә елгасы ничәү? (Берәү генә.)


Хәзер класс бүлмәсендә ничә кеше бар? (Күп.)


Ә Радиклар ничәү? (Берәү генә.)


Безнең класстагы Радикны укытучы Радик абый белән бутамас өчен нишләргә? (Вәлиуллов Радик дияргә.)


Димәк бер үк төрдән булган әйберләрне, кешеләрне бер-берсе белән бутамас өчен нәрсә уйлап тапканнар? (Кешенең, предметның үзенә генә бирелә торган исем.)

Шул исемнәр нәрсә дип аталалар?(Ялгызлык исемнәр дип.)


3. Дәреслекнең 50, 51нче битләрдәге кагыйдәләрне уку.

(Укучылар кагыйдәне укыганда терәк сүзләр ачыла бара:

	Кеше исемнәре

һәм фамилияләр
	Хайван кушаматлары
	Ил, дәүләт, шә-һәр,авыл,тау,күл

елга исемнәре
	Бәйрәм, тарихи

вакыйга,истәлек-ле көн исемнәре
	Газета,журнал

китап...

исемнәре



4. Физкультминут.


III. Ныгыту.



1."Сабантуй" газетасы белән эш.


− Балалар, үткән дәрестә без бер газета укыдык. Ул ничек атала әле? Кем игътибар белән укыды микән? Хәзер мин сезгә сораулар бирәм, җавапларын дәфтәргә яза барыгыз.


Лилия Вәлиева җәйге каникулын кайда үткәргән?(Казахстан, Астана.)


Ул нинди елгада коенган?(Ишим.)


Үз сәламәтлегенә төкереп караган, 9 яшеннән үк тәмәке тарта башлаган, үзеннән күпкә олырак булган иптәшләренә ияреп, бер тапкыр наркотик та кулланып караган малай исеме.(Камил.)


Камил кайчаннан яңа тормыш башлап җибәрә − сәламәт яшәү рәвешенә күчә? (Яңа елдан.)


2. Балалар, дәфтәрегездә нинди исемнәр килеп чыкты? (Ялгызлык исемнәр.)


Һәрберсен тиешле төркемгә урнаштырыйк әле.


Кайсы төркемгә бер сүз дә булмады? (2нче төркемгә − хайван кушаматларына.)

Ә матур язу күнегүендә 5 төркемгә дә ялгызлык исемнәре булдымы? (Юк, 5нче төркемгә булмады.)


Нинди ялгызлык исем өстәр идегез ул төркемгә?


3. Дәреслек белән эш. 


− Балалар, бер бик матур кызлар исеме беләсегез киләме?


а) 101нче күнегүнең биремен, шигырьне уку.( Бер укучы укый.)


б) Нинди кыз исеме турында әйттем мин? ( Асылгөл.)


в) Шигырьнең сорауларына җавап бирү.


г) Бу исемнәрне нинди ике төркемгә аерып язарга мөмкин? (Кеше исемнәре һәм чәчәк исемнәре; гади һәм кушма исемнәр.)


Әйдәгез бу исемнәрне ике баганага аерып языйк: гади һәм кушма ялгызлык исемнәр.

(Укучылар дәфтәрдә эшлиләр.)


IV. Йомгаклау.


1. Балалар, кем әйтә ала, без бүген нинди ачыш ясадык? (Ялгызлык исемнәрен "ачтык"  .)


2. Кем бүгенге теманы "5"лелек итеп үзләштерде микән? Тиз генә шул сорауга җавап бирергә менә шушы карточкалар ярдәм итәр.


а) Төрле төстәге карточкаларда ялгызлык исемнәре язылган, шуларны тиешле терәк схема астына беркетергә кирәк. Һәр баланың карточкасы аерым төстә: ак, зәңгәр, яшел, сары, кызыл.



1) энҗе, Бетховен, Җәлил, Аналар көне, "Туган тел";



2) ландыш, Мөхтәр, Чатыртау, Ватанны саклаучылар көне, "Маяк";



3) Тукаева, Актәпи, Мәсгут, Белем бәйрәме, "Кыш һәм кеше";



4) Рәшит, Акбай, Ык, Корбан бәйрәме, "Татар теле";



5) Илнар, Мырауҗан, Россия, Яңа ел, "Салават күпере".



б) Һәр баганага (терәк конспект астына) беркетелгән сүзләрне уку, дөреслеген тикшерү.


в) Укучыларның дәрестәге эшләренә бәя бирү, билгеләр кую.


3. Өй эшен аңлату:

1) Иҗади эш (теләк буенча сайлап эшләргә):


− гаиләгездәге исемнәр нәрсәне аңлата, шуны белеп, язып килергә, яки


− борынгырак (хәзер бик кулланылмый торган) 5 ир-ат исеме һәм 5 хатын-кыз исеме язып килергә.


2) Бу эшләрне башкарып чыгар өчен сезгә 53нче биттәге аңлатманы укып чыгарга кирәк булыр.


4. Дәрес тәмам.
